
১৬






বাৰ দফীয়া চুক্তি
জন আন্দোলন-২ৰ বাট মুকলি






 গণৰাজ্যৰ প্ৰশ্নত মাওবাদীৰ কঠোৰ স্থিতি আৰু বিদ্ৰোহীসকলক আলোচনাৰ মেজলৈ
অনাত প্ৰধান মন্ত্ৰী শ্বেৰ বাহাদুৰ দেউবা ব্যৰ্থ হোৱাৰ পৰিপ্ৰেক্ষিতত ৰজা জ্ঞানেন্দ্ৰই
২০০৫ চনৰ ১ ফেব্ৰুৱাৰীত এক ঘোষণাৰ জৰিয়তে দেউবা চৰকাৰ ভংগ কৰি দিয়ে
আৰু কাৰ্যপালিকাৰ সকলো ক্ষমতা নিজৰ হাতলৈ নিয়ে। প্ৰাক্তন মন্ত্ৰীকে ধৰি
ভালেকেইজন ৰাজনৈতিক নেতা আৰু নাগৰিক অধিকাৰ কৰ্মীক জে’ললৈ নিক্ষেপ
কৰে আৰু একধৰণৰ জৰুৰী অৱস্থা জাৰি কৰে।

 ৰজাৰ এই সামৰিক অভ্যুত্থান অপ্ৰত্যাশিত নাছিল কাৰণ ইয়াৰ পূৰ্বেও তেওঁ
২০০২-০৫ চনৰ ভিতৰত তিনিখনকৈ চৰকাৰ ভংগ কৰি দিছিল। কিন্তু পূৰ্বৰ তুলনাত
বহু বিতৰ্কিত তথা ৰাজপ্ৰাসাদৰ গণহত্যাত জড়িত বুলি মাওবাদীসকলে সন্দেহৰ আঙুলি
টোঁওৱা ৰজাজন ২০০৫ চনৰ ফেব্ৰুৱাৰীত আৰু এখোজ আগবাঢ়ি গ’ল। দেশত
ইণ্টাৰনেট সেৱা বন্ধ কৰি দিয়া হ’ল, টেলিফোন সংযোগ কাটি দিয়া হ’ল আৰু বাতৰি
কাকত, ৰেডিঅ’ আৰু টেলিভিছনৰ ওপৰত চেঞ্চৰশ্বিপ লগোৱা হ’ল।


 যদিও এই অভ্যুত্থান ৰক্তপাতহীন আছিল, তথাপি কাঠমাণ্ডুৰ বাটে-পথে পিয়াপি

				 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ১১:৫৩ বজাত সলনি কৰা হৈছিল।

